Induksieprogram
· Wat is ’n induksieprogram

· Dis ’n spanbou-program om nuwe dominees baie vinnig by sy kollegas, gemeente, ring en sinode in te skakel.

· Soos ’n geboorte in die mediese wêreld deur ’n induksie aangehelp word, help ons indukdieprogram nuwe dominees om baie vinnig  al die sisteme waarbinne hulle betrokke is, te verstaan.

· Hoekom al die bohaai oor induksie?

Dis ‘n aktuele saak wat nie langer onaangeraak kan bly nie

· Gemeentes het behoefte aan nuwe dominees wat vinnig inskakel en die gemeente se sisteme en prosesse verstaan 

· Die kerk het behoefte aan ‘n kwaliteit bediening, gebalanseerde diens en Geesvervulde dominees

· Die induksieprogram word gebruik as een van die sleutels in die ontsluiting van die leraar en die span waarmee hy/sy saamwerk se potensiaal.  

· Wie kwalifiseer om ’n induksieprogram te deurloop?

· Alle gemeentes wat ’n dominee beroep moet ’n induksieprogram met hulle nuwe dominee deurloop. Die program moet so gou as moontlik na die bevestiging plaasvind.  Die ideaal is om die program te deurloop nog voordat die dominee in die gemeente bevestig is.

· Wat is die rol van die induksieleier?

· Die induksieleier tree as fasiliteerder in die proses op.  

· Die induksieleier kontrakteer vooraf met die gemeente/leraarspan om hulle behoeftes in die proses in te sluit.  

· Wie is almal verplig om deel te neem?

· Alle dominees wat nuut in ’n gemeente bevestig word

· My beroepsbrief bepaal nie dat ek aan die program moet deelneem nie.  Hoe kan die kerk my verplig om daaraan deel te neem?

· In die Legitimasieverklaring punt 6 het dominees verklaar “dat ek, om beroep te word, volgens die Kerkorde en die besluite van die Nederduitse Gereformeerde Kerk sal optree.”   Die Noordelike Sinode (2005) het besluit dat alle gemeentes wat ’n nuwe dominee beroep, die dominee, die span met wie hy/sy saamwerk sowel as die kerkraad deur 'n induksieprogram sal begelei vir die nuwe bediening.

· Indien die gemeente nie van die induksie​pro​gram van die sinode gebruik maak nie moet die taakgroep vir die versorging van dominee in die saak geken word. 

· Wie bied die induksieprogram aan?

· ’n Aantal dominees is opgelei as induksieleiers om namens die sinode die induksie te fasiliteer.   

· Wie besluit waaroor daar tydens die induksie gepraat moet word?

· Daar word vooraf met die kerkraad en leraarspan in gesprek getree om hulle behoeftes te hoor.  Dit word dan ’n integrale deel van die induksie. 

· Wat is die rol van die kerkraad?

· Die kerkraad besluit amptelik om van die induksie gebruik te maak

· Die kerkraad stel sy behoeftes waaroor tydens die induksie gepraat moet word.

· Die kerkraad besluit wie deel van die proses moet wees.  Dit is baie keer sinvol dat ’n afvaardiging van die kerkraad op die een of ander manier deel van die proses is.

· Die kerkraad reël die plek waar die induksie moet plaasvind.

· Daar word ook na die induksie verslag aan die kerkraad gelewer.

· Wie betaal vir die programme?

· Die sinode betaal die induksieleiers se reiskoste

· Die kerkraad reël die lokaal, verblyf en etes vir almal wat aan die induksieproses gaan deelneem

· Watter gemeentes het alreeds die induksie deurloop by wie ek navrae oor die proses kan doen?

· Bendorpark, Louis Trichardt, Montana, Overkruin, Pietersburg-Noord, Pietersburg Oos,  Rooihuiskraal, Rustenburg-Proteapark, Universiteitsoord, Villieria, Waverley.

· Wat is daarin vir my?

· As nuwe dominee skakel jy doeltreffend en vinnig in by jou kollegaspan, gemeente en kerklike sisteme.

· Kollegas leer mekaar op ’n gestruktureerde, gekontroleerde wyse ken aan die hand van persoonlikheidsassesserings en geloofsbelewenisse. 

· Jy begin verstaan hoe die nuwe gemeentesisteem funksioneer.

· Integrering van nuweling met norme, waardes en kultuur van gemeente vind plaas.

· Kollegas verstaan prosesse waar verandering plaasvind

· Jy kry die geleentheid om vrese en drome met jou kollegas te deel 

· ’n Proses van sinvolle werksverdeling word begin

· Bande word gebind tussen kollegas. 

· Hoe gaan die kerk in die toekoms lyk as die induksieprogram goed werk?

· Dominees met bedieningsvreugde

· Suksesvolle integrering van nuwe dominees

· Gelukkige gemeentes

· Gelukkige dinamiese Geesvervulde werkerskorps

